
				এই পাতাটির মুদ্রণ সংশোধন করা প্রয়োজন। 
88 কৃষিতত্ত্ব ।
যে ভূমিতে ঐ চারা রোপণ করিবে, তাহাতে যদি জলীয় ঘাস এবং দল দাম আদি থাকে, তবে তাহা পরিষ্কার করিয়া রোপণ করিবে। যে ভূমিতে কেবল অল্প জল থাকে, তাহা এক অথবা দুই চাষ দিয়া কাদা করিয়া তাহাতে । চারা রোপণ করিবে। ইহাতে সন্ধ্যার পর অথবা প্ৰাতে প্ৰতি দিবস। জল সেচন করিতে হইবে।
মাঘ, ফাঙ্কন, চৈত্র, এই তিন মাস চারা রোপণের সময় । অতি ঘন অথবা অতি পাতলা করিয়া রোপণ করিবে না, এক এক ফুট অন্তর অন্তর দুই তিনটা করিয়া চারা রোপণ করিলে ভাল হয়।
রোপণের অগ্র পশ্চাৎ ভাবে চৈত্র মাসের শেষ হইতে জ্যৈষ্ঠ মাস পৰ্য্যন্ত পাক হইবার সময়। পঙ্ক হইলে অন্যান্য ধান্যের ন্যায় কৰ্ত্তন মর্দনাদি করিয়া ধান্য গ্ৰহণ করিবে। কৰ্ত্তনের দুই তিন দিবস পর মর্দন করিতে হয়।
কর্ষণাদি কাৰ্য্য অতি সামান্য । কৰ্ত্তন মর্দনাদি কাৰ্য্যে অন্যান্য ধান্যের
ন্যায় গো মনুষ্য লাগে।
এক বিঘা। ভূমি উত্তম ফলিলে অনূ্যন পনর মণ ধান্য উৎপন্ন হয়। এ ধান্য তিন চারি বৎসর রাখা যাইতে পারে। এ ধান্যের কেবল উশনা চাউল হয়, অন্য চাউল সুস্বাদু নয়, চিড়া উত্তম হয়, খৈ হয় না ।
ধান্যের ফুল হইবার পর বৃষ্টি হইয়া ধান্যের গাছ ডুবিয়া গেলে অথবা শিলা ব্যষ্টি হইলে এ ধান্য এককালে নষ্ট হয়।
এ ধান্যের তণ্ডুল হিন্দুদিগের দৈব পৈত্র কাৰ্য্যে ব্যবহাৰ্য্য নয়। ইহার গুণ-আণ্ড ধান্যের তুল্য।
রোপিত রক্ত শালি ।
বড়ন, বরন, বুনা হৈ মন্তিক। বর্ষা সময়ে যে স্থানে তিন হাতের নূ্যন জল হয়, সে স্থানে এ ধান্য জন্মে না। যে স্থানে বর্ষা সময়ে মাঠে অধিক জল হয়, সেই স্থানে এবং বড় বড় বিলের ধারে এই ধান্য বপন করা যাইতে পারে, ক্ৰমে বাড়িয়া বিশ পচিশ
হাত জল হইলেও অনিষ্ট হয় না।

